
G. PIKABEA
Musika maite dute, eta ttikita-
tik ibili dira musikaren bueltan, 
instrumenturen bat jotzen ez 
bada, kantari, edo bietan. Erre-
portajeko protagonistek, hala 
ere, badute bertze ezaugarri 
bat: familia musikariak direla. 
Neurri ttikiagoan edo handia-
goan, elkarrekin edo bakoitza 
bere aldetik, baina denak euren 
bidea egiten ari dira. Eskualde-
ko hiru familia musikarirekin 
bildu da TTipi-TTapa: Berako Juan 
Luis Perez Mitxelena Pettirekin 
eta Estitxu eta Jokin Pinatxore-
kin, Arantzako Gregorio, Beñat 
eta Andoni Mitxelena aita-se-
meekin  eta Aresoko Gurrutxa-
ga-Olazabal familiarekin.  

GURRUTXAGA-OLAZABAL

«Modu naturalean eta gehiegi 
pentsatu gabe» bildu dira mu-

sikaren inguruan Aresoko Gu-
rrutxaga-Olazabal familian, 
etxean «betidanik» edan duten 
zaletasunari tiraka. Jaione Ola-
zabalen kasuan, «gurasoak eta 
aitona-amonak, batez ere aito-
na, oso zaleak izan dira eta la-
guntza handia eman izan di-
date. Jonek [Gurrutxaga] ere 
txikitatik zaletasun handia izan 
du. Musika gure bizitzako une 
garrantzitsu guztietako parte 
izan da eta egunerokoan ere 
oso presente egon da beti». 

Gaur egun, sei dira etxean, 
Jaione, Jon, eta haien lau se-
me-alabak, eta agerikoa da 
zaletasunak belaunaldi batetik 
bestera izan duen segida. Jaio-
nek eskusoinua jotzen du. Hau-
rra zela hasi zen ikasten, eta 
«batean eta bestean jotzen» 
aritu da geroztik. Bai akordeoia-
rekin, baita gabe ere, kantari, 
eta taldeetan eta bakarka, as-

kotan erakutsi du horretarako 
dohain berezia duela. Jon bi-
kotekideak ere egina du bere 
bidea musikaren munduan, 
zehazki trikitixa eta gitarra es-
kuetan: lehenbizi Iñaki Garmen- 
dia Laja trikitilari ezagunarekin 
hasi zen trikitixa ikasten, eta 
«urte batzuez» utzita eduki on-
dotik, Juan Ramon Azpitarte 
Imuntzo trikitilariaren arrimuan 
berrartu zuen. Gitarra musika 
eskolan ikasi zuen.  

Aratz (14 urte), Intzara (12 
urte), Arhane (9 urte) eta Nahi-
kari (7 urte) Jaioneren eta Jonen 
seme-alabak dira. «Instrumen-
tuaren aukeraketa haurren esku 
utzi» izan dute, eta diotenez, 
«oso argi izan du bakoitzak». 
Hala, Aratzek bateria, Intzarak 
trikitixa eta panderoa eta Arha-
nek gitarra eta panderoa auke-
ratu dituzte. Etxeko ttikiena da 
momentuz musika ikasketekin 

hasi ez dena, baina ez da urru-
ti izaten emanaldietan. 

Haurrekin batera
Jon eta biak «elkarrekin hasi 
zirenetik» dabiltza «batean eta 
bestean jotzen eta kantari», 
zehaztu dutenez, «batez ere 
formatu txikian, herri txikietan, 
ezkontzetan eta bestelako os-
pakizunetan». Bidean haurrak 
bildu dira taldera: «Gurekin 
batera eraman eta emanaldien 
parte izan dira, batzuetan au-
rretik entseatuta eta besteetan 
beraien gisa, etxean bezala, 
boteprontoan parte hartuz». 

Oholtzaz oholtza dabiltza 
azken aldian, euren doinu ede-
rrekin hango eta hemengo be-
larriak goxatuz. Joan den urte 
bukaeran, seiak elkarrekin ar-
gitaratu zuten Zuri kantari 
diskoak eman die horretarako 
bidea eta «pozik» daude: «Ha-
maika kantuz osatutako CDa 
grabatu genuen guretzako gor-
detzeko eta ingurukoei bana-
tzeko asmoz, baina pixkanaka 
zabalduz joan zen eta inguruko 
herri batzuetatik emanaldiak 
egiteko eskatuz deitzen hasi 
ziren». Ustekabean harrapatu 
ditu erantzunak: «Diskoa xumea 
da eta espero genuena baino 
harrera hobea izan du. Egia 
esan, esperientzia oso polita 
izaten ari da, oso gustura gau-
de». Diskoa kaleratuz, ametsa 
egia bihurtu ote zaien galdetu-
ta, berriz, «galdera potoloa» dela 
diote; «ez dakigu zer esan». 
Hortik haratago joan dira: «Fa-
milia osatu eta gu eta ingurukoak 
egunerokoan ongi egotea da 
batez ere gure ametsa eta mo-
mentuz ezin kexatu». 

«Ez dago sekreturik»
«Batzuetan gehiago eta bestee-
tan gutxiago». Halaxe aritzen 
omen dira egunerokoan musi-
karekin: «Askotan aritzen gara 
soinua jotzen, dantzan edo 
kantari. Bat hastea nahikoa 
izaten da gainerakoak hurbil-
tzeko eta batzuetan erotzeko 
moduko zarata izaten dugu... 
Eskerrak ez dugun goian edo 
behean auzokiderik!». Etxeko 
entseguez aparte, kotxea 

Belaunaldiz belaunaldi 
musikaren bueltan
Aresoko, Arantzako eta Berako hiru familia musikariren testigantzak bildu ditu TTipi-TTapak. 
Belaunaldi batetik bertzera instrumentu berdinak aukeratu dituztenak edo ez, taldean edo 
bakarka ari direnak. Orain arte egin duten ibilbideaz eta gaur egun duten martxaz aritu dira

Ezkerrean Gurrutxaga-Olazabal familia, erdian Mitxelena aita-semeak eta eskuinean Petti eta Pinatxo anai-arrebak.

dute kanturako txokoa: 
«Kotxean musika jarrita joaten 
gara toki guztietara eta kantari 
joateko ohitura handia izan 
dugu. Hor sortu ohi dira ideia 
berriak eta hor aritzen dira hau-
rrak abestiei ahotsak ateratzen». 

Beraienean musikak duen 
segidaren harira, berriz, «ez 
dagoela sekreturik», aipatu dute: 
«Jendeak uste izaten du bu-
ru-belarri entseatzen aritzen 
garela etxean, baina hori baino 
gehiago, modu naturalean sor-
tzen denarekin aritzen gara. 
Besterik gabe, musika martxan 
izaten da askotan gure inguruan 
eta haurrek nahi gabe hartu 
dute zaletasuna». Horrekin ba-
tera, «kantu zaharren otordu 
eta emanaldi askotan izan gara 
eta haurrak beti eraman izan 
ditugu, saltsa horretan hazi dira 
eta horrek asko lagundu du».

Elkarrekin ari direnean, «une 
askotan hunkitzen» direla ere 
onartu dute gurasoek: «Batez 
ere haurren ahotsak beti izan 
du hunkiarazten duen zerbait 
eta guretzat, batera kantatzea 
gauza ederra da». 

Badituzte bihotzean iltzatu-
tako momentuak ere: «Aito-
na-amonak hor izaten dira 
kontzertu guztietan, ez dute bat 
ere galtzen. Haiek pozik eta 
gustura begira ikusteak ez du 
preziorik, hori da poz handiena 

ematen diguna!». Eta gehiago 
ere bai. Haurrek «momentu 
berezi bat baino gehiago» izan 
omen dituzte emanaldietan: 
«Jendeak 'beste bat' oihuka-
tzean,  autografoak eskatzean...».

Dena den, «oreka bilatu 
nahian» ari direla aitortu dute: 
«haurrek bestelako afizioak ere 
badituztelako eta musikarekin 
guztiz nazkatzerik ez dugulako 
nahi». Eta etorkizunera begira,  
«modu batera edo bestera mu-
sikak gurean lekua» izango 
duelakoan daude, baina ema-
naldien kontua «bolada bate-
rako» izango dela iruditzen zaie: 
«Haurrak hazten ari dira, badi-
tuzte beste afizioak ere, bakoi-
tzak bere bidea hartuko du eta 
ez da erraza izango talde mo-
duan luzaroan jarraitzea. Baina 
bizitakoa hor geldituko zaie». 

Bidean lagundu dietenei es-
kertzeko ere probestu dute eta 
halaxe bidali diete eskertza 
«Anjel Mariezkurrena lagunari 
hainbeste laguntzeagatik, Amaia 
Iparragirre gure argazkilari la-
gunari, David Garcia Puro Re-
lajo taldeko lagunari diskoare-
kin hainbeste laguntzeagatik, 
eta etxekoei eta ingurukoei».

MITXELENATARRAK 

Eskualdean gutti izanen dira 
Arantzako Gregorio Mitxele-

naren eta Beñat eta Andoni 
Mitxelena semeen musika 
doinuak aditu ez dituzten he-
rriak. Aitzinekoengandik har-
tu dute musikarako zaletasuna. 
Gregoriok «atta, osabak eta 
lehengusuak akordeoilariak» 
zituen, eta berak ere bide hori 
hartu zuen. Etxean hasi zen, 
eta «11 urterekin Iruñera estu-
diatzera» joan zenean eman 
zion segida: «Han solfeo ikasi 
nuen, baita piano pixka bat eta 
txistua ere». 15-16 urterekin 
herrian bertan eman zuen 
akordeoiarekin jende aitzinean 
jotzeko saltoa; batetik, «inau-
terietan» eta bertzetik, «igan-
deetan plazan. Lehen igandee-
tan Arantzan musika izaten 
zen eta Miguel Mari Iparragirrek 
utzi behar zuela erran zuela 
eta hasteko erran zidaten. 17 
urterekin, Bordatxo ireki zuten, 
eta akabo gure musika». 

Herritik kanpo, Evaristo aita-
ren arrimuan eman zituen pla-
zaz plazako lehenbiziko pau-
soak, eta «batzuetan, attak lana 
baldin bazuen, bere partez 
joaten nintzen». Akordeoiarekin 
egiten zituen harat-honatei, 
Ekaitz musika taldearenak gehi-
tu zizkion agudo: «Ekaitz taldea 
sortu eta 1974ko urteko urte-
zahar egunean aurkeztu genuen 
Arantzan». 1983ra ibili zen eta 
urte biziak izan zirela gogoan 

du: «Bestaz besta jo eta ke ibil-
tzen ginen. Oroitzen naiz, abuz-
tu batean, 31 egunetik 28tan 
musika jo genuela». 

Baina ez da hori bakarrik. 
Musikaren bueltan herrian au-
zolanean azkarki egindakoa da 
Gregorio. Bertzeak bertze, he-
rriko gaztetxoei txistua erakus-
ten ibili zen, eta kalejiratan, 
bestetan edo Eguberrietan 
akordeoia joz, elizan organoa 
joz... Herriko ekitaldi eta bazter 
aunitz bere musika doinuekin 
alaitu izan ditu, berezkoa duen 
abileziarekin. Eta berak bezala, 
Beñat eta Andoni semeek.

Nolako zura, halako ezpala 
Beñat eta Andoni anaiak zortzi 
bat urterekin hasi ziren musika 
ikasketekin, zer instrumentu 
aukeratu «hasieratik garbi» zu-
tela. Gainera, klaseak hartzen 
hasi aitzinetik, etxean hasiak 
ziren botoiak astintzen: «Oroi-
tzen naiz lehenbiziko klaserako 
banekiela eskuineko eskuarekin 
Andre Madalen jotzen», dio 
Beñatek. 18 urtera arte hartu 
zituzten akordeoi klaseak. 

Herriko inauterietan mozorro 
ttikiekin batera akordeoia joz 
hasi ziren lehenbizikoz etxetik 
kanpo. Eta Beñaten kasuan, 
hurrengo pausoa «15 urterekin 
San Isidro Egunez Zahar Txoko 
elkartean izaten zen bazkarian 
izan zen. Han urte batzuez jo 
nuen. Hortik aparte, gutti». Is-
tantean hasi zen gehiago: «20 
urterekin, inauterietan ateratzen 
hasi nintzen». Eta geroztik ba-
tetik bertzera dabil, deskantsu-
rako tarte handirik gabe: «26 
urtera arte akordeoiarekin ba-
karrik ibili nintzen, eta 26 urte-
rekin teklatua eta altabozak 
erosita, arratsetan plazetan hasi 
nintzen». Gehiago ere bai: 
«2015etik 2022ra Txamukos 
mariatxi taldean ibili nintzen». 
Gaur egun, bere aldetik eta Fer-
nando Otanorekin ibiltzen da.    

 Andoni ere plazaz plaza da-
bil. «Unibertsitatera joan nin-
tzenean, akordeoia alde batera» 
utzi zuela jakinarazi du, baina 
agudo piztu zitzaion berriz ha-
rra: «22-23 urterekin atta akor-
deoien kanten audioak bidaltzen 

Zutik, Jon gitarrarekin eta Jaione akordeoiarekin; behean ezkerretik hasita, Arhane, Intzara, Nahikari eta Aratz. AMAIA IPARRAGIRRE

hasi zitzaidan eta berriz hartu 
nuen akordeoia». Jende aitzi-
nean «Arantzako inauterietan» 
hasi zen, «2012an edo 2013an, 
eta geroztik urtero ateratzen 
naiz». Herritik kanpo ere urte 
mordoxka daramatza batean 
eta bertzean: «Ez dakit noiz izan 
zen lehenbizikoa, baina uste 
dut Berroetan edo Anizen izan 
zela». Eta teklatuarekin ere hasi 
zen: «Beñatek teklatu berria 
erosi zuenean, berea heredatu 
nuen eta horrekin segitzen dut».

Gaur egun, «bakoitzak bere 
herriak ditu eta horietan ez dugu 
hutsik egiten», esplikatu du 
Beñatek. «Aunitzetan bertze 
herri batzuetatik ere deitzen 
digute, baina ezin ailegatuz 
ibiltzen gara. Nik, urtean, 50 
bat saio izaten ditut, eta hortik 
pasatzea zaila izaten da. Aurten, 
Puro Relajo taldearekin ordez-
kapena egitea tokatu zait eta 
igual 80 bat egin izanen ditut, 
eta Txamukosen garaian ere 
bertze horrenbertze eginen 
nituen, taldearekin eta bakarrik. 
Baina lanean ari baldin bazara, 
erokeria da».

Musikarako afizioa
Arantzan instrumenturik za-
baldu baldin bada, horiek akor-
deoia eta txistua izan direla 
diote. Baina hortik aparte, he-
rriak «musikarekin lotura be-
rezia» duela aipatu dute aita-se-
meek: «Ikusi bertzerik ez da 
egin behar herriko bestetan 
zenbat jende izaten den plazan 
dantzan. Plaza gutti dira dantzan 
hola betetzen direnak», dio 
Andonik. Eta honela gehitu du 
anaia zaharrenak: «Arantzan 
bada solfeoa ikasi gabe, ongi 
kantatzen eta erritmoa ongi 
eramaten duen jende aunitz».

Afizio horri kontu nahi diote 
eurek, bakoitza bere aldetik, 
edo aukera dutenean elkarrekin. 
Afizioa ez ezik, «pasioa» ere 
badelako eurentzat musika. 
Beñatek kontatu du «aunitzetan» 
erran izan diotela «'Bo, arratsean 
jotzera joan beharra'.Baina inork 
ez nau behartzen. Nik nahi du-
dalako joaten naiz, ongi pasatzen 
dudalako. Igual biharamunean, 
bi ordu lo eginda joan beharko 

dut lanera, baina konpentsatzen 
du». Andoni ere iritzi berekoa 
da: «Musika jo eta jendea dan-
tzan edo kantari ikustea gauza 
ederra da, gustura aritzen gara 
eta denbora segidan pasatzen 
da». Eta semeak hala ikusita, 
aita kontent: «Niretzat gauzarik 
ederrenetariko bat da musika, 
eta semeak hola ibiltzea hagitz 
ongi iruditzen zait». Jakitun da 
«ez dela erraza, sakrifizioa eta 
konpromisoa dela», baina se-
meak prest dira segitzeko: «Mo-
mentuz, segitzeko ideiarekin 
gara», adierazi du Andonik. 

«Gero eta guttiago»
Beñaten hitzetan, «horrela ibil-
tzen garenak gero eta guttia- 
go gara. Jendeak 'faborez, za-
tozte' erraten dizu eta pena 
ematen dizu ezetz errateak. 
Gainera, uzten badugu zuze-
neko musika desagertuz joanen 
da». Eta Gregorioren ustez, «ez 
du deus ikustekorik musika 
zuzenean baldin bada». Ando-
nik badu anekdota bat: «Iruñe-
ko peña batean musika jotzen 
ari nintzen. Gorputza erdi tapa- 
tua nuen, burua bakarrik bistan. 
Bi gazte kanta bat eskatzera 
hurbildu ziren eta teklatua jotzen 
ikusi nindutenean, 'hara, jotzen 
ari da eta!' erran zuten harrituak. 
Holakoetan ohartzen zara DJak 
zer sartuak dauden. Jendeak 

'Baduzu kanta hau?' edo 'Kan-
ta hau paratuko duzu?' erraten 
dizu, ez kanta bat jotzeko».

Gero eta guttiago direla iku-
sita, musikariei «animatzeko» 
deia egin die Beñatek: «Jende 
gaztea behar da. Inguruan ba-
dira hagitz ongi jotzen dutenak. 
Beldurra kendu eta has daite-
zela, ongi pasatuko dute!». 

PETTI ETA PINATXOTARRAK 

Beran, inguruan eta Euskal He-
rrian ez dute aurkezpen han-
dirik behar Berako Juan Luis 
Perez Pettik eta Estitxu eta Jokin 
Pinatxok. Euskal Herriko mu-
sikaren eszenan, ezagunak dira, 
eta familia berekoak. Pinatxo-
tarren amaren lehengusua da 
Petti, eta «betitik hagitz hurbi-
leko harremana» izan dutela 
aitortu dute.       

Ibilbide luzea egiten ari da 
Petti musikagintzan. «Familian 
beti kantari eta musikazale finak» 
izan dituela kontatu du, eta 
«handik sartu zitzaidan kanta-
tzeko grina». Aunitzerako eman 
dio grina horrek «musika bizi-
modu, behar, terapia eta pla-
zera» bihurtzeraino. Urteotan 
«hamahiru disko eta hainbat 
hibridazio» argitaratu ditu eta 
lanean segitzen du, «hainbat 
proiektutan murgilduta»: «Ba-
lerdi Balerdi taldeko gitarrista 

naiz, Bider 5 kolektiboko kan-
taria, Frankestein agurgarria 
disko liburua bukatzen ari gara 
eta urriaren 31n aurkeztuko 
dugu Hondarribian; zuzeneko 
diskoa grabatuko dut taldeare-
kin urte bukaeran 2025ean 
argitaratzeko eta kanta berrie-
kin egindako bertze disko bat 
eginen dut hurrengo urtean 
argitaratzeko». Kontzertuen  
aldetik, urtea «nahiko ongi» 
doala adierazi du: «Dozena bat 
egin ditut, bai taldearekin, bai 
bakarka, eta uztailean Galizia-
ko biratxoa egin dugu. Udaz-
kenean ere badira datak lotuak, 
eta ezin kexatu». 

Estitxu eta Jokin «ttikitan» 
hasi ziren musika eskolan. Arre-
ba zaharrena akordeoiarekin 
hasi zen, eta «geroztik hainbat 
instrumenturekin saltsan ibili 
naiz: pianoarekin, gitarrarekin... 
Duela hamar urte tronboia 
ikasten hasi nintzen eta berriki, 
atabala». Hala ere, horien gai-
netik «nire instrumentua boza» 
dela sentitzen du. Gazterik hasi 
zen «profesionalki» kantari: «15 
urterekin Egan taldean hasi 
nintzen erromerietan, eta on-
dotik, bertze erromeria taldee-
tan eta bertzelako proiektuetan 
ibili naiz». Bi disko ere baditu 
esku artean: Haize gorri batek 
(2019) eta Isilik daude harriak 
(2021). «Hagitz gazterik hasi 

Ezkerretik hasita, Andoni, Gregorio eta Beñat Mitxelena, Gregorioren sortetxea den Urdingoibaitako atean. 



ERREPORTAJEA

6 ttipi-ttapa | 860. zk. | 2024-08-08

nintzen, baina nire kantak 
konposatzen nahiko berandu». 
Horren harira, bere diskoetan 
bidelagun izan duen Mikel San-
txezen laguntza nabarmendu 
du: «Nik kanten hezurdura 
osatu eta berak jantzi izan ditu, 
izugarri lagundu dit. Eta testuak 
idazterakoan, lehenbiziko dis-
koan bada bakarren bat nirea, 
baina urteotan hainbat proiek-
tutan parte hartuta ezagutu 
dudan jendearen laguntza han-
dia izan dut». Eta gaur egun zer? 
Bada, «nahiko geldirik» omen 
dago, «musikatik aparte, bertze 
hamaika saltsatan sartu nago 
eta deskantsua behar nuen».

«Amets betean»
Jokin ere musika eskolan hasi 
zen eta hasiera hartan, «ins-
trumentuak dezente aldatu» 
omen zituen: «Urte batez gi-
tarrarekin ibili  nintzen, baina 
ez zitzaidan sobera gustatu eta 
pianora pasatu nintzen, boz-
pasei urte egin izanen nituen. 
Gerora, saxofoiarekin hasi 
nintzen. Gustu hartu nion, eta 
bandan eta txarangan ibili nin-
tzen eta geroztik, Esti bezala, 
hainbat instrumenturekin sal-
tsan». Kantatzen, berriz, «nahi-
ko berandu» hasi zen: «19-20 
urterekin». Eta garai hartan 
sortu zuten Azken Trena taldea, 
«lagun artean, ez modu profe-

sionalean, kanta baten sorkun-
tza eta lokaletik eszenatokira 
pasatzea zer den pixka bat 
deskubritzeko.Taldeak bere 
bidea egin zuen, baina ikaske-
tak zirela eta, bakoitzak gure 
bidea hartu genuen eta desa-
gertu zen». Ondotik etorri zen 
Janus Lester, egun  Euskal He-
rri mailan punta-puntan dagoen 
taldeetako bat: «2020an itxial-
dia baino lehen buruan nuen, 
baina pandemiarekin gibelatu 
zen. Azkenean 2022ko Berako 
bestetan eman genuen lehen-
biziko kontzertua eta 2022 
bukaeran diskoa atera genuen».

Taldeak izan duen arrakasta 
begien bistakoa da, eta onartu 
du «suerteko» sentitzen dela, 
eta «amets betean» dagoela. 
«Lehenbiziko kontzertu har-
tara jende pila etorri zen. Or-
durako Maitasuna tabu kanta 
bakarrik zabaldua genuen, eta 
jende guzia hura kantatzen 
ikustea kristoren sorpresa izan 
zen». Bi urteotan «gozatzen» 
ari da: «Urrian bukatuko dugu 
bira, ehun bat kontzerturekin. 
Gelditu gabe ari gara eta hagitz 
eskertuak gaude». Euskal He-
rritik kanpoko eszenatokiak 
ere zanpatu ditu Janusekin: 
«Martxoan, lehenbizikoz, Eus-
kal Herritik kanpo izan ginen, 
Madrilen eta Logroñon, eta 
esperientzia polita izan zen. 

Abuztu bukaeran Finlandiara 
joateko aukera izanen dugu; 
bi kontzertu emanen ditugu».

Sortzaileen herria
Hirurek modu naturalean bar-
neratu dute musika. Pettiren 
etxean, adibidez, «etxean mu-
sika nahitaezkoa» izan omen 
da: «alaitzeko eta negar egiteko. 
Egunero Xorroxineko uhinak 
etxeko bi irratietan daude». 
Estitxuk eta Jokinek, berriz, 
hurbilean izan duten «errefe-
rentea» aipatu dute: «Petti». 
Gainerakoan, «familian ez dugu 
musikaririk, baina musikazaleak 
bai. Familia handia elkartzean 
beti bazen kantatzeko afizioa 
eta gurasoek beti izan dute kon-
tzertuetara joateko ohitura».

Etxetik haratago, Berako he-
rriak musikarekin duen harre-
mana nabarmendu du hiruko-
teak, eta hortik edan dutela. 
Pettiren irudiko, «zenbat mu-
sikari eta musikazale dauden 
ikusita, argi dago lotura berezia 
duela». Estitxu ere «Beran da-
goen musika mugimendu han-
diaz» mintzatu da eta Jokinek 
«batez ere sorkuntzarako dagoen 
mugimendua» azpimarratu du: 
«Herri batean musikari aunitz 
izaten ahal dira, baina hain toki 
ttikian hainbertze sortzaile iza-
tea zaila da». Bide horretan, 
Beran, Lizuniagan, dagoen 

garai bateko aduanak ematen 
duen bulkada goraipatu du 
Estitxuk: «Udalak herriko mu-
sikarioi uzten digu entseatzeko 
eta laguntza handia da. Mugi-
mendu handiko lokala da». 

Elkarrekin noiz?
Bakoitza bere bidea egiten ari 
da. Baina oraindik ez dira se-
kula igo oholtza gainera denak 
elkarrekin. Estitxuk eta Pettik 
«aunitzetan» kantatu dute ba-
tera eta Estitxuk dio «erromeria 
taldeak utzi eta bertzelako 
proiektuetarako saltoa Pettiri 
esker» egin zuela. Gehiago ere 
bai: «Pettirekin kantatzea beti 
ederra da, hagitz sentsazio be-
tea sentitu izan dut». Bide be-
retik jo du Pettik: «Estitxurekin 
kantatzea plazera eta harro 
egoteko modukoa da». 

Jokin eta Petti ez dira oraindik 
elkarrekin aritu; Pettik aitzindu 
duenez «aurten ariko gara  lehen-
biziko aldiz». Bi anaia-arreben 
kasuan, elkarrekin «pare bat 
aldiz» partekatu dute oholtza: 
«Azken Trenaren eta Estitxuren 
diskoen aurkezpenetan izan 
zen, azken horretan Pettik ezin 
zuelako. Hortik aparte, zerbait 
puntuala egin izan dugu», oroi-
tarazi du Jokinek. Arrebarekin 
aritu izan denetan, «oholtzara 
igo aitzinetik urduritasuna» 
sentitu izan duela aitortu du, 
baina «eszenan ongi moldatu 
izan gara». Estitxuk «konplizi-
tatea dagoenean kantatzea 
aunitzez errazagoa» dela erran 
du, eta anaiarekin kantatzea 
«berezia eta polita» dela.

Noizbait elkarrekin oholtza-
ra igoko diren itxaropena ez 
dute galdua. «Nahi nuke!» bota 
du Jokinek eta «polita izanen 
litzateke» Estitxuk. Elkarrekin 
edo bakarrik, baina agerian 
gelditu da musikaren bueltan 
segituko dutela. Estitxuren us-
tez, «modu batera edo bertzera 
beti lotuak segituko dugu. Hori 
da gure zaletasunik handiena, 
bizitza ematen diguna». Jokinek 
dio hori «saihestezina» dela, eta 
hala gaineratu du Pettik: «Dro-
ga uztea zaila da eta kalterik 
egiten ez duen bat aurkitzen 
duzunean ezinezkoa».

Ezkerretik hasita, Petti, Estitxu Pinatxo eta Jokin Pinatxo. 

GEHIGARRIA

Abuztuak 14,
asteazkena
12:00etan txupinazoa. Ondotik ka-
lejira herriko txistulariekin eta Lesa-
kako Musika Eskolako akordeoila-
riekin; azken urtean jaiotako haurrei 
ongietorria eta programaren marraz-
ki lehiaketako sari banaketa. 12:30ean 
herriko dantzarien emanaldia. 
14:30ean herri bazkaria Goiko Ka-
rrikan, Euskal Parrillaren eskutik eta 
Trikidantzek alaitua. 18:00etan he-
rriko eskolako ikasleen marrazki 
erakusketa gorapean. 18:00etan 
haurrentzako eta gazteentzako jokoak. 
20:00etan musika plazan Belfast 
taldearekin. 21:30ean zezensuzkoa. 
00:00etatik aitzinera Belfast taldea. 

Abuztuak 15,
ortzeguna
10:00etan diana herriko txistularie-
kin. 11:30ean meza. 12:30ean Aran-
tzako Dantza Luzea frontoian. 
17:30ean pilota partiduak. Sarrera: 
bortz euro. Lehenbiziko partiduan 
Bortzirietako gaztetxoak; bigarrenean 
emakumezkoak: Eneritz Arrieta eta 
Ane Mendiburu, Natale Aranburu 
eta Maite R.L. Mujikaren kontra. Hi-

rugarren partiduan gizonezko afi-
zionatuak: Iker Egiguren eta Antton 
Apezetxea, Oihan Canabal eta Mar-
kel Lizeagaren kontra.  20:00etan 
bertso saioa plazan. Bertsolariak 
Kattin Madariaga, Maddi Ane Txo-
perena, Jon Maia eta Jesus Mari Ira-
zu eta gai jartzailea Itziar Mitxelena. 
21:30ean zezensuzkoa. 00:00etan 
musika plazan Obaneuke taldearekin.

Egitaraua

Abuztuak 16,
ortziralea
10:00etan diana herriko trikitilariekin. 
10:00etan herriko pilota txapelketako 
finalak; haurrenak eta helduenak. 
14:00etan udal ordezkarien arteko 
bazkaria. 17:00etan entzierro ttikia 
plazan. 18:00etan auzoen arteko de-
safioa frontoian. 20:00etan buruhaun-
dien eta trikitilarien kalejira. 20:15ean 
mutxikoak plazan Holako taldearekin. 
21:30ean auzoetako afariak. 00:00etan 
musika plazan Holakorekin. 

Abuztuak 17,
larunbata
10:00etan diana herriko trikitilariekin. 
11:00etan puzgarriak frontoian. 
13:00etan elkartasun kantu-poteoa. 
14:00etan elkartasun bazkaria esko-
lan. 17:00etan haurren lasterketa eta 
merienda plazan. 18:00etan herri 
kirolak frontoian. Sarrera: bortz euro. 

Nafarroako III. Mailako Aizkora Txa-
pelketaren finala (Oier Mitxelena, 
Aitor Saralegi, Julen Urrutia, Beñat 
Senosiain eta Iker Goldarazena); Na-
farroako Gizonezkoen Txokor Biltze 
Txapelketa (Josu Elizalde, Unai Iantzi, 
Lur Gil, Ander Arbilla, Asier Agirre eta 
Eneko Herrera); Nafarroako Emaku-
mezkoen Txokor Biltze Txapelketa 
(Ainhoa Etxegarai, Sara Zapata, Nerea 
Huarte eta Ainhoa Iraizoz )eta arpana 
erakustaldia. 20:00etan musika Joxpa 
taldearekin. 21:30ean zezensuzkoa. 
00:00etan musika Joxpa taldearekin.

«Bestetan jendea kontent 
ikustea ongi egindako 
lanaren saria izanen da»
JULEN OSKOZ ELIZONDO ARANTZAKO KULTUR ETA KIROL ZINEGOTZIA

Ofizioz irakaslea da Julen Oskoz Eli-
zondo aranztarra, baina uda garaia 
izaki, lanean oporrak hartuta, bertze-
lako zereginetan harrapatu dugu: he-
rriko bestei begira. Bera da Arantzako 
kultur eta kirol zinegotzia, eta beraz, 
berea da besten ardura nagusia.

Gaia, ordea, ez du arrotza, lehen ere 
kultur eta kirol batzordearen bueltan 
ibilitakoa baita: «Azken bi agintaldie-
tan batzordean zinegotziei laguntzen 
aritu naiz». Koska bat goiti egitea to-
katu zaio aldi honetan, eta estreinakoz, 
berak du besten aginte makila. Aben-
duan hartu zuen zinegotzi kargua, 
hauteskundeen bigarren deialdian 
taldea osatu zutenean. «Nahiko larri» 
ibili zirela onartu du, eta horren hari-
ra, «herrigintzan parte hartzea gero 
eta gehiago kostatzen zaigula» aipatu 
du. Azkenean osatu zuten zerrenda 
eta ez da damutu. Orain artekoaz «ba-
lorazio positiboa» egin du: «Egia erran, 
sartu aitzinetik bertigo gehiago nuen. 
Momentuz, gustura ari naiz». 

Zinegotzi sartu eta «istantean» har-
tu zituen bestak esku artean:  «Lanaren 
zati bat egina hartu nuen, aitzineko 
kultur zinegotziak gauza batzuk erdi 
lotuak utzi baitzituen. Garai honetan 
iskin guzietan bestak izaten dira eta 
badira azken momentura arte utzi ezin 
diren kontuak». Gainerakoa «poliki-
-poliki» osatu dute, herritarrekin el-
karlanean, eta «20.000 bat euroko 
aurrekontuarekin «egitarau bete-betea» 

prestatu dute. Tartean dira, bere gus-
tuko ekitaldiak ere: «Haurra nintzela, 
herritarren arteko pilota txapelketak 
ilusio berezia egiten zidan, eta orain 
ere bai. Joan den urteko pilota eta fron-
tenis txapelketak politak izan ziren». 
Hortik aparte, «auzotarren arteko de-
safioa» nabarmendu du: «Herritar 
aunitzek parte hartzen dute eta bere-
zia izaten da». 

 Zinegotzi izanda, aurtengo bestak 
beretzat «diferenteak» izanen direla 
dio, baina seguru ongi pasatzeko tar-
tea hartuko duela. Halaxe desio die 
herritarrei eta bisitariei: «Parte hartze-
ra animatuko nituzke. Bestetan plaza, 
frontoia edo herri ingurua jendez be-
tetzeak eta jendea kontent ikusteak 
beteko gaitu; ongi egindako lanaren 
saria izanen da». 

Abuztuak 14, asteazkena
17:00etan VII. lasterketa herrikoia. 
Haurrentzat eta helduentzat laster-
keta ez lehiakorra. 12 urtetik behe-
tiko haurren izen ematea. 17:30ean 
haurren lasterketa eta helduen izen 
ematea. 18:00etan helduen laster-
keta. Ondotik merienda. 19:45ean 
agerraldi isila Euskal Presoak Euskal 
Herrirat. 20:00etan altxaferoa. Txis-
tulariak, trikitilariak, Elutxa txaran-
ga, buruhaundiak eta kankailuak. 

Txanpaina eta goxokiak banatuko 
dira. 21:30ean herri afaria frontoian. 
Herri afarian eta ondotik Elutxa txa-
rangak girotuko du gaua. 00:30ean 
dantzaldia Itzal erromeriarekin. 

Abuztuak 15, ortzeguna
10:00etan dianak gaitariekin, bu-
ruhaundiekin eta kankailuekin. 
12:00etan meza nagusia txistularie-
kin eta ondotik Javier Perez de Az-
peitiaren organo kontzertua.  12:30ean 
herriko dantzarien saioa txistularie-
kin eta musikariekin. Ondotik esko-
la zaharreko estalpean hamaiketakoa 
dantzarientzat eta musikarientzat. 
18:30ean herri kirolen proba konbi-
natua. 20:00etan Fan & Go taldearen 
emanaldia. 23:00etan su artifizialak. 
00:00etan Fan & Go taldearen ema-
naldia.

Abuztuak 16, ortziralea
10:30ean dianak herriko trikitilarien 
eskutik, buruhaundiekin eta kankai-
luekin. 11:00etatik 13:00etara eta 
15:00etatik 17:00etara haurrendako 
joko parkea. 13:30ean asau ttikia 
haurrentzat. 16:30ean eskalada fron-
toi gibelean haurrentzat eta helduen-
tzat. 18:00etan herriko gazteen arte-

Egitaraua

17:00etan XXX. Mus Txapeketa. Bi 
kategoria izanen dira, haundiena eta 
16 urtetik beheitikoena. Apuntatze-
ko 16:30etik aitzinera. 18:30ean he-
rriko trikitilarien saioa. Ondotik 
trikitilarientzako merienda eskola 
zaharrean. 19:30ean Saltoka euskal 
musika eta dantza tradizionala. 
20:00etan museko sari banaketa. 
00:00etan Laket taldea. 

Abuztuak 18, igandea
10:30ean diana Elutxa txarangaren 
eskutik, buruhaundiekin eta kankai-
luekin. 12:00etan Hodei magoaren 
emanaldia. 14:00etan bertso bazka-
ria Larraburuan. Sebastian Lizaso 
eta Onintza Enbeita bertsotan, eta 
Joseba Olagarai gaiak jartzen.  
14:00etan asaua ermitako zelaian. 
Plaza ingurutik Elutxa txarangarekin 
batera elkarrekin joanen dira ermi-
tako zelaira. 16:30ean jolas dinami-
koak, sortzaileak eta pantailarik 
gabekoak haurrentzat Txiribueltaren 
eskutik. 20:00etan Trikidantz plazan. 
19:00etan Puntu Morea plazan. Era-
so matxisten aitzinean arreta ema-
teko zerbitzua. 23:30ean DJ J&J. 

ko herri kirol desafioa.19:30ean Jaian 
Jai taldea. 00:00etan DJ Track.

Abuztuak 17, larunbata
10:30ean diana herriko txistularien 
eskutik buruhaundiekin eta kankai-
luekin.11:00etan herriko umeen 
XXXVII. pilota txapelketako finalak. 
Aurre-benjaminak, benjaminak, ben-
jaminak/alebinak eta infantilak. 
12:00etan Aitor Danboriena Memo-
riala XIII. pilota txapelketako finala. 
13:00etan pilotako sari banaketa. 

«Ongi pasatu eta saio 
txukun bat egin nahiko 
genuke»
ASIER ZELAIETA TOMASENA  ETXALARKO GAZTEA

Bestetako egitaraua irakurriko zuenak 
ikusiko zuen aldaketarik. Berriz ere 
eginen dute aurten urte aunitzez 
ohikoa izan den herriko gazteen ar-
teko kirol desafioa. Abuztuaren 16an, 
izanen da, ortziralean. 

Hainbat gazte aritu dira desafioa 
antolatzen, eta horien tartean da 
Asier Zelaieta Tomasena ere. Konta-
tu duenez, inauterietako kinto egu-
nean aipatu zuten lehenengoz desa-
fioa egiteko aukera, eta bizpahiru 
lagun elkartu eta aitzinera egitea 
erabaki zuten. Denera 24 lagun ariko 
dira, hiru taldetan banatuta. «Gaz-
teenak 19-20 urte dituzte eta heldue-
nok 33-34 urte ditugu», azaldu du. 

Entrenatzen hasiak dira dagoene-
ko. «Plazara atera eta saio txukun bat 
egin nahiko genuke herritarrek aunitz 

baloratzen dutelako. Bizkorki ari gara 
entrenatzen, jendeak nahiko serio 
hartu du», nabarmendu du Zelaietak. 
Izan ere, ia gehienak inoiz herri ki-
roletan aritu gabeak dira, eta lehe-
nengoz plazaratuko dira. 

Taldeak sortuta, erabaki dute da-
goeneko zein kiroletan ariko diren: 
koxkor biltzen, lasterka, harria altxa-
tzen, arpanean eta aizkoran. «Hori 
izanen da lehen proba, eta bigarrena 
oraindik ez dugu zein den erranen, 
jendearentzat sorpresa izan dadila 
nahi dugu», dio antolatzaileak. 

Desafioa egin aitzinetik dagoeneko 
giro ederra sortu da horren  bueltan 
herrian, eta pozik dira antolatzaileak. 
«Taldeen arteko pikea baino saio 
txukun bat egin nahi genuke, ongi 
pasatu, eta bestetan giro ederra iza-
tea. Lehen izaten zen tradizio hori 
berreskuratu nahi dugu eta lehengoa 
oinarri hartuta, gurera moldatu dugu 
desafioa». 

Zelaieta hagitz kontent dago orain 
arte izandako harrerarekin: «Ohar-
kabean ateratako kontu bat izan zen, 
eta hiru kuadrillatako jendea bildu 
gara. Orain plazara atera eta saio 
txukun bat egitea bakarrik falta da 
eta jendea animatu dadila ikustera». 
Eta desafioa bukatzean zer? «Afari 
bat eginen dugu parte hartzaile denek 
eta epaileek eta ea arratsa zenbat 
luzatzen den». 

Abuztuak 17,
larunbata
11:00etatik 13:00etara eta 16:00eta-
tik 18:00etara puzgarriak igerilekuan 
eta frontoian. 17:30ean mus txapel-
keta. 18:00etan txokolate hartzea. 
19:00etan patata tortilla eta postre 
lehiaketa eta afaria. 21:30ean sari 
banaketa. Afalaurre eta ondotik 
dantzaldia Aitziber eta Aritzekin.

Abuztuak 18,
igandea
14:00etan herri bazkaria Xabat Illa-
rregi eta Jone Uria bertsolariekin eta 
trikitilariekin. 20:00etatik 22:00eta-
ra dantzaldia Muxutruk taldearekin. 
22:00etan afaria plazan. 23:00etatik 
02:00etara Muxutruk taldea. 02:00etan 
Gaixoa ni.

Abuztuak 14,
asteazkena
18:30ean altuerako aizkora erakustal-
dia eta Nafarroako 2. Mailako Aizko-
lari Txapelketaren kanporaketa. 
20:00etan txupinazoa botako du Mar-
kel Leatxek, ondotik herriko trikitilarien 
kalejira. 21:00etan zopak herriko os-
tatuan. 00:30etik 05:00etara Bull DJ.

Abuztuak 15,
ortzeguna
09:00etan diana auzoz auzo Baztan-
go gaiteroekin. 11:00etan meza. 
12:00etan kalejira elizatik frontoira 
Baztango gaitero eta erraldoiekin. 
12:15ean omenaldia 80 urteko he-
rritarrei. 12:30ean Doneztebeko 
Dantza Eskolako emanaldia. 18:00etan 
binakako pilota partidak: Elizalde 
eta Merino II vs Victor eta Irusta. 
20:30etik 21:30era dantzaldia An-
sorregi eta Larrañagarekin.

Abuztuak 16,
ortziralea
10:30ean herri krosa. 12:00etan he-
rri kirolak. 13:00etan paella prestatzea 
eta jatea. 17:00etan mozkor jokoak. 
20:30etik 21:00etara gazte afaria. 
22:30ean Hago silik. 00:00etan En-
dara DJ.

Egitaraua

Egitaraua
Abuztuak 16,
ortziralea
11:00etan partxis lehiaketa Gaztelu-
ne elkartean. 14:30ean gazte bazka-
ri mozorrotua Azkazkorron. 17:00etan 
Gotx elektrotxarangarekin itzulia 
herrian barna eta Debalde.com he-
rriko fanfarrearen itzulia. 20:00etan 
mozorro lehiaketa plazan. 22:00etan 
Koiputre gaua, kontzertuak: Zinez, 
Maruxak, Katu eta DJ Fifi & Fefa.

Abuztuak 17,
larunbata
11:00etan Txarutako pilota partidak. 
14:00etan zikiroa frontoian. 16:30ean 
bazkalondoa Fidel akordeoilariak 
alaiturik. 19:00etan aizkora erakus-
taldia: Oihana Fernandez de Barrena 
eta Suharri Rodriguez vs Nerea So-
rondo eta Joxean Etxeberria. Harria-
rekin Estefania Etxebeste. 21:00etan 
postre lehiaketa herriko plazan. 
00:00etan DJ Endara.

Abuztuak 14,
asteazkena
12:00etan txupinazoa, ondotik ka-
lejira herrian barna. 14:00etan hau-
rren bazkaria frontoian. 15:00etatik 
18:00etara haurrendako puzgarriak, 
jokoak, aurpegi pintaketa etab. fron-
toian. Ondotik merienda. 16:30ean 
mus txapelketa Gaztelune elkartean. 
19:00etan erraldoien itzulia herrian 
barna, frontoitik hasita. 21:00etan 
baztan zopak. 00:00etan dantzaldia 
plazan Altxa Porru taldearekin.

Abuztuak 15,
ortzeguna
10:00etan meza nagusia. Ondotik 
erraldoien itzulia. 11:00etan herriko 
dantzarien erakustaldia frontoian. 
12:00etan luntxa frontoian. 17:00etan 
pala finalak. 20:00etan Los Gavilanes 
mariatxiak plazan. 22:00etan bingo 
musikatua plazan. Ondotik karaoke 
herrikoia.

ORONOZ-MUGAIRIKO
BESTAK 2024

«Zein polita den 
haurren aurpegian 
ilusioa ikustea»
NAIARA OTEITZA RAZKIN ORONOZ-MUGAIRIKO KONPARTSA

«Oronozko emakume ez hain gazte 
eta alaia» da Naiara Oteitza, «herriko 
konpartsako kidea eta lagunekin 
egotea gustuko duena». Gaztetan 
bestazalea bazen ere, «duela urte 
batzuk ama izan nintzen eta alde 
batera utzia dut». Hala ere, «ateratzen 
naizenean besta polita egiten saiatzen 
naiz. Hori bai, hurrengo egunak…».

Erraldoien artean
2019an sortu zen Oronoz-Mugairiko 
konpartsa, «horren aitzinetik, Jo ala 
Jo elkarteko erraldoiekin aritzen ziren 
bestetan gerora konpartsako kide 
bihurtuko ziren zenbait gizon eta 
emakume».

Oteitza hasmentatik izan zen «sal-
tsan sartuta; entseguetara agertzen 
nintzen eta behar zenean laguntzen 
nuen». Izan ere, «betitik ezagutu di-
tut erraldoi eta buruhaundiak nire 
amaren herrian». Handik urte pare 
batera, berriz, erraldoiak dantzatzen 
hasi zen.

Gaur egun 20 bat lagunek osatzen 
dute konpartsa, «dantzari haundiak 
eta ttikiak, musikariak (denak ema-
kumeak) eta edariak eramaten diz-
kiguna, La del Carro». Horrez gain, 
lau erraldoi dituzte: Petra eta Manuel 
haundiak eta Pepa eta Joxele ttikiak. 
«Eta borzgarren bat egiten ari gara».

Haurren irribarrea helburu
Herriko bestak «sakratuak» dira kon-
partsarendako; «egun pare batez 
ateratzen gara eta ilusioz alaitzen 

ditugu karrikak. Harrigarria da nola 
erakartzen duen jendea eta zein po-
lita den haurren aurpegian ilusioa 
ikustea. Gainera, erraldoi ttikien bar-
nean sartzen dira eta harrituak gel-
ditzen dira sorbaldetan eramatean». 
Bestez gain, «konpartsaren urteurre-
nean ere ateratzen gara, herriari 
buelta eman eta bazkaria egiten dugu». 

Baina herritik kanpo ere ibiliak dira; 
«Teruelen, Deban, Aretxabaletan, 
Atezko bailaran… eta duela urte ba-
tzuk Ultzamara joaten garela Gaz-
tanberaren egunean. Ez ditugu ate-
raldi haundirik egiten baina ateratzen 
garenean gustura joaten gara».

Eta doike, atera aitzinetik entseatu 
behar da; «udaberri aldera hasten 
gara eta astean behin gelditzen saia-
tzen gara, baina batzuetan zaila da». 
Hala ere, «lana ttikia eta esfortzu 
gabea bihurtzen da gustukoa denean».

Bestetarako gogotsu
Oronozko bestak «urteko ekitaldi 
garrantzitsuenetakoak dira niretako; 
adin guzietako herritarrak plazan eta 
frontoian dantzan edo solastatzen 
ikustea arras polita da. Egun guziek 
badute zerbait berezia, eta adinare-
kin gustuak aldatzen dira, baina 
erranen nuke herritarrok gehien 
maite dugun eguna bezpera dela, 
gogotsu eta fresko gaudelakoz».

Azkenik, «Oronoz-Mugairiko bes-
tetara zein konpartsara gonbidatuak 
zaudete denak. Besta ederrak pasa 
eta giroa ezin politagoa izan dadila!».

Egitaraua

Abuztuak 16,
ortziralea
11:00etan haurren esku pilota fina-
la eta mus zimizte. 12:00etan erral-
doiak herrian barna. 14:00etan gaz-
te bazkaria. 17:30ean bingo herrikoia. 
19:00etan Skapaie elektrotxaranga 
herrian barna. 21:00etan sardina eta 
txistor jatea. 21:00etan Kalima Limon 
DJ. Ondotik martxa goitiko ostatuan.

Abuztuak 17,
larunbata
12:00etan mus txapelketako finala. 
12:30ean XXI. Boneta Jaurtiketa 
Lehiaketa. 14:00etan zikiro jatea 
Beñatek alaiturik. 21:15ean muxikoak, 
mutil dantzak, gaita eta larrain dan-
tza. 23:00etan gaupasa Bide Batez 
taldearekin. Ondotik Txingudi DJ.

Abuztuak 13,
asteartea
20:00etan suziriak eta ezkila jotzea, 
ondotik Kuxkuxtu txaranga herrian 
barna. 21:00etan baztan zopak Kux-
kuxtu txarangarekin. 01:00etan gau-
pasa Iratzar taldearekin.

Abuztuak 14,
asteazkena
11:00etan haurren jokoak plazan. 
14:00etan haurren bazkaria elkartean. 
16:00etan puzgarriak eta jokoak 
frontoian. 19:30ean txokolate hartzea. 
20:00etan kantaldia Bidenabar tal-
dearekin. 21:00etan muxikoak, gai-
ta eta larrain dantza. 22:30ean kon-
tzertuak: Xutik, Kaskezur eta Burutik.

Abuztuak 15,
ortzeguna
10:00etan Baztan Bidasoko XX. Ardi 
Erakusketa eta Lehiaketa, Ardi Gasna 
Lehiaketa eta artisauak. Zaldi eta 
behien erakusketa trikitilariekin. 
10:30ean meza nagusia, ondotik 
Gaztelu taldearen emanaldia elizan. 
13:00etan mutil dantzak eta hamai-
ketakoa. 17:00etan artzain zakur 
desfilea. 17:30ean XLVIII. Artzain 
Zakur Txapelketa, Patxi Etxeberriaren 
XIX. Memoriala. 20:30ean Los Txin-
gones de la Rencle.

«Euskal kantak maite 
ditugulakoz sortu 
genuen Gaztelu taldea»
JEXUX URRUTIA JAUREGI GAZTELU ABESBATZA

Amaiurren sortu eta bizi den gizona 
da Jexux Urrutia, eta duela 28 urte 
abiatu zuen lagunekin Gaztelu Abes-
batza; «beti gustatu izan zaizkigu 
euskal kantak eta ttikitatik kantatu 
ditugu. Hortaz, talde bat osatzea 
erabaki genuen, kantua serioago 
hartu eta harmoniak zainduz». Zu-
zendari bila hasi ziren, eta horretan 
aritua zen Fernando Cortijori deitu 
zioten, gaur egun abesbatzako zu-
zendaria dena. Taldearen izena, be-
rriz, «Amaiurko Gazteluan gertatu-
takoa oroitzeko aukeratu genuen».

Gaur den egunean, 18-20 bat lagu-
nek osatzen dute taldea; «batzuk hil 
dira, bertze batzuk utzi dute… baina 
nahi duten pertsona guziak hartzeko 
prest gaude taldean, betiere musi-
karako belarria, pazientzia eta kons-
tantzia pixka bat izanez gero». 

Asteazkenero biltzen dira herriko 
elkartean entseatzeko, eta euskal 

kantak kantatzen dituzte hiru-lau 
ahotsetara. Kontzertuak, berriz, «dei-
tzen digutenean egiten ditugu». Hain-
bat lekutan ibiliak dira; «Maulen, 
Iruñean, gazteluko 500. urtemugako 
ekitaldian… eta nola ez, Amaiurko 
bestetan. Beti kantatzen dugu 15ean, 
meza ondoan».

Bestetarako prest 
Amaiurko bestak bereziak dira Urru-
tiarendako, «alde batetik nire herrikoak 
direlakoz, eta bertzetik urte osoan 
kanpoan bizi eta ikusten ez dudan 
jendearekin egoteko aukera ematen 
dutelakoz». 

«Betitik» parte hartu du bestetan, 
«modu batean edo bertzean lagun-
tzen». Urteekin aunitz aldatu direla 
dio; «lehenago, adibidez, zopak el-
kartean egiten genituen eta 50-60 
lagun biltzen ginen; orain frontoian 
400 bat pertsona elkartzen dira». 
Horrez gain, «23 urte nituenean, 
Uharte-Arakilen zakurren lehiaketa 
ikusi genuen, Amaiurren egitea pen-
tsatu genuen, eta orain arte. Kantal-
diak ere maiz egiten genituen, baina 
Guardia Zibilari kanten zerrenda 
eman behar genion eta haiek onetsi 
behar zituzten, aldarrikatzaileegiak 
izan ez zitezen. Bertze garaiak ziren».

Gaur egun «zikiro jatea» du gustu-
koen, «lasai bazkaltzea eta jendea-
rekin egotea. Ardi eta gasna lehiake-
tak eta zaldi eta behien erakusketak 
ere gustatzen zaizkit». Azkenik, bes-
tetan «gazteriaren eta helduen lana» 
azpimarratu ditu.

Abuztuak 14, asteazkena,
10:00etan besta hasierako suziria 
eta eskea herri osoan barna musikaz 
alaiturik. 18:00etan joko besta pla-
zan.19:30ean Zutik elektrotxarangak 
plaza animatuko du. 22:00etan pi-
perrada jatea plazan.00:00etatik 
aitzinera Bada Giro erromeriak alai-
tuko du gaua. 

Abuztuak 15, ortzeguna
12:30ean meza nagusia. Ondotik,  
Lekorneko dantzariak plazan, He-
rriko Etxeak aperitifa eskaintzen duen 
bitartean. 17:00etan herriko eta in-
guruko pilotari gazteek erakustaldia 
eginen dute frontoian. Ondotik, 
Boteluze partida jokatuko dute  fron-
toian. 19:00etan Kiki Bordatxo taldea 
arituko da plazan. 01:00etan jokoak 
izanen dira txosnan. 

Abuztuak 16, ortziralea
09:30ean zikiroko haragi prestatzea 
Akelarrenean. 12:30ean II. Speedsehar 
Zugarramurdi bildots ile mozte txa-
pelketa plazan. 16:00etan haurren-
tzako jokoak eta puzgarriak frontoian. 
17:00etan bertso poteoa herrian 

barna Maialen Lujanbio eta Joanes 
Illarregi bertsolarien eskutik, eta mu-
sikariek alaiturik.20:00etatik aitzi-
nera Joselu Anaiak taldearekin dan-
tzaldia plazan. 

Abuztuak 17, larunbata
09:00etan plater tiroketa Alkurruntzen. 
12:00etan adinekoendako meza. 
12:00etan Pontx pailazoaren hau-
rrentzako emanaldia plaza inguruan.   

Egitaraua

14:00etan adinekoentzako bazkaria 
Azketan eta bazkari herrikoia plazan. 
16:00etan mus txapelketa. 16:30ean  
zikiroko piperrada prestatzea Akela-
rrenean. 21:30ean mariatxien ema-
naldia plazan. Ondotik,  DJ Xorta. 

Abuztuak 18, igandea 
08:00etan zikiroa prestatzeko hitzor-
dua lezean. 12:00etan aperitifa he-
rriko ostatuetan barna Gaitistaneko 
orkestrak eta Kuxkuxtu  txarangak 
animaturik. 14:30ean zikiro jatea 
lezean txarangek animaturik. 
19:00etan Larrain dantza eta mutxi-
koak plazan. 20:00etan hasi eta goi-
zaldera arte Gautegun erromeria, 
Amarru elektrotxaranga eta DJ Infer-
nu. Besta finitzeko, gaixoa ni plazan. 

Abuztuak 20, asteartea
16:00etan plater garbitzea Akelarre-
nean. Ondotik, lanean airtu direnen-
dako zintzur bustitzea. 

«Besta egunero da,  
ez zikiro egunean 
bakarrik»
PETTAN BELDA XURIO AKELARRE ELKARTEKO KIDEA

Bertze herri aunitzetan bezala, Zu-
garramudin ere abuztu erdialdean 
ospatuko dituzte herriko bestak. Data 
seinalatuak izaten dira denentzat, 
baita Pettan Belda Xuriorentzat ere. 
19 urte bakarrik baditu ere, hirugarren 
urtea du aurtengoa besten antola-
kuntzan eta Akelarre Elkarteko kide 
gisa. Lagunekin egotea eta beraiekin 
edozein ekintza egitea maite du, eta 
saltsa aunitzetan murgilduta dago. 

Akelarre Elkarteko kidea denez, 
bestak antolatzen aritzen den gaz-
teetako bat da Pettan. Besta aitzine-
ko egunak, beraz, lanpetu xamarrak 
izanen ditu: «Estresagarriak izanen 
dira azken egunak, bestak antolatzen 
ditugun bitartean bakoitzak gure 
lanekin edo ikasketekin segitu behar 
dugulako», azaldu du. Hirugarren 
urtea du aurten Zugarramurdiko 
gazteak antolaketa lanetan: «Duela 
hiru urte belaunaldi berri bat sartu 
ginen herriko dinamika aldatzeko 
gogoekin», kontatu du. «Hala ere, 
ttikitatik ibiltzen gara denak bestak 
muntatzen laguntzen». Azken urtean, 
gainera aunitz aldatu da elkartea, 
urte bakarrean 7 bazkide izatetik 17 
izatera igaro baitira. 

Urte hasieratik lanean
Bestak abuztuan ospatzen badituzte 
ere, antolaketa lanetan urte hasieran 

hasten direla azaldu du gazteak. «Ur-
tarril aldera hasten gara gehien bat 
musika taldeekin kontaktuan, gure 
besten datetan bertze herri aunitze-
tan izaten direlako bestak eta auni-
tzetan zaila izaten delako taldeak 
libre egotea. Hori izaten da  zailena, 
libre dauden taldeak atzematea». 

Aldaketak egitarauan
Horrez gain, taldean osatzen dute 
egitaraua. «Elkarteko guziak elkartzen 
gara urtero gure ideiak bota eta bes-
tak berritu edo hobetzeko». Hala ere, 
iritzi bilketa hori ez dute elkartera 
mugatzen, «beti saiatzen baikara 
bilkura irekiak egiten herritar guztien 
iritzia jakiteko».  Azken urteetan al-
daketa batzuk egin dituzte egitarauan, 
gauza batzuk kenduz eta bertzeak 
sartuz. «Iaz deliberatu genuen ahate 
jokoa ez zela gehiago eginen eta aldiz, 
joko besta ekartzea». 

Egitaraua itxita, lan txandak anto-
latzen dituzte, eta lanak denen artean 
orekatzen saiatzen dira. Hain zuzen, 
hori iruditzen zaio bestetako ezau-
garri bereziena Pettani, «herritar 
guztiak elkartzen garela bakoitzak 
ahal duenean laguntzeko bestak aha-
lik eta politenak izateko». Ohartaraz-
pen bat ere egin nahi izan du: «Bes-
ta egunero da, ez bakarrik ziriko 
egunean!».

Egitaraua
Bittori Elizalde. Arratsaldez eta gauez 
Txingudi DJren emanaldia.

Abuztuak 17, larunbata
10:30ean haur jokoak Disniruñarekin.  
14:00etan haur eta gazteen bazkaria 
plazan. Ondotik gazte jokoak. 
16:00etan plater tiroketa.18:00etan 
patata tortilla lehiaketa. Ondoren 
tortilla jatea plazan. 20:00etan Sukar 
musika taldearekin dantzaldia. 
22:00etan suzko zezena.00:00etan 
Sukar musika taldearekin dantzaldia. 

Abuztuak 18, igandea
11:00etan tailerrak. Eskulanak eta 
aurpegia margotzea Itziar Mikelpe-
rizenarekin.  11:30ean Doneztebeko 
haurren dantza taldearen saioa. 
13:00etan pala txapelketaren fina-
la.14:00etan herri bazkaria. 16:00etan 
futbito haurrentzat. 17:30ean Mutil 
Gazteak txaranga herrian zehar. 
20:00etan Txingudi DJren emanaldia. 
22:00etan suzko zezena. 22:00etan 
zingar eta tortilla jatea estalpean. 
00:00etan arbola botatzea. Ondoren, 
Txingudi DJren emanaldia.

Abuztuak 14, asteazkena
20:00etan herriko txistulariak eta 
trikitilariak. 00:00etan joaldunak eta 
arbola altxatzea. Ondotik Iratzar 
musika taldearekin dantzaldia.

Abuztuak 15, osteguna
08:00etan diana. 11:00etan Meza. 
Ondotik txistulariak, joaldunak, erral-
doiak eta buruhandiak. 13:00etan 
aizkora apustua: Julen Gabirondo 
eta Eneko Otaño.19:00etan Erreka 
dantza taldearen saioa.  Arratsaldez 
eta gauez dantzaldia Modestorekin. 

Abuztuak 16, ostirala
11:00etan Tailerra. Margoketa taile-
rra Itziar Mikelperizenarekin eta 
txapa tailerra. 12:00etan herriko pi-
lotarien arteko pilota partidak. Eli-
zalde-Altxu vs. Irigoien-Aioroa; Eli-
zalde-Ugalde vs. Leiza-Apeztegia; 
Fagoaga-Anzizar vs. Agesta-Eskude-
ro. 16:00etan mus txapelketa herri-
ko ostatuan. 16:00etan haur jokoak 
plazan. Ondoren merienda.19:00etan 
bertso saioa: Julio Soto, Miren Arte-
txe eta Iker Zubeldia. Gai-jartzaile: 

ZUBIETAKO BESTAK

Egitaraua
prestatzera. 12:00etan kuadrillen 
kalejira herrian barna Joselontxos 
txarangarekin. 15:00etan kuadrillen 
arteko bazkaria karpan. Ondoren, 
Aresoko ingurutxoa plazan. Gero, 
Trikiteens taldearen emanaldia. 
21:00etan bokata jana. 23:30ean 
Trikiteens.

Abuztuak 18,
igandea
09:30ean  diana trikitilariekin. 
13:00etan herri-kirol saioa plazan. 
Aizkolariak: Larrañaga-Pellejero vs. 
Txikia-Rekondo. Harri-jasotzailea: 
Ainitze Zumeta. 14:30ean herri baz-
karia Sarayola cateringaren eskutik. 
Joanes Illarregi eta Aitor Sarriegi ber-
tsolariek alaituko dute. 18:00etan 
pilota partidak: Olano eta Lazkoz, 
Olazabal eta Azanzaren kontra. 
19:00etan Jon, Jaione eta seme-ala-
ben emanaldia. Ondoren, sari-ba-
naketa. 21:00etan sagardo dastake-
ta. 23:30ean Joselu Anaiak taldearen 
kontzertua.

Abuztuak 14,
asteazkena
Arratsaldean, umeentzako merien-
da eta jolasak guraso elkartearen 
eskutik. 18:30ean txupinazoa. Aur-
tengo omendua Antonio Alustiza. 
19:30ean Aresoko umeen kontzertua. 
21:00etan guraso elkarteko afaria 
karpan.

Abuztuak 15,
osteguna
09:30ean  diana txistulariekin. 
11:00etan meza herriko dantzariek 
lagunduta. Ondoren, hamaiketakoa 
herritar guztientzat karpan. 13:00etan 
Ados Elkarteak antolatutako IV. Pla-
zaz plaza txapelketako pilota partidua. 
18:00etan Aresoko dantzarien ema-
naldia. Ondoren, Los Cazahuates 
mariatxi taldea. 21:30ean afari au-
togestionatua karpan.

Abuztuak 16,
ostirala
09:30ean  diana trikitilariekin. 
11:00etan umeentzako puzgarriak 
eta jokoak plazan. (Ekarri bainujan-
tzia!) 11:00etan plater tiroketa Elu-
sederren. 17:00etan haur eta gazte-
txoen krosa. 17:30ean mus txapel-
keta udaletxeko batzar aretoan. 
(Bikoteko kideetako batek Aresokoa 
izan beharko du) 18:30ean patata 
tortilla lehiaketa karpan. 19:00ean 
Mikeltxi DJren emanaldia ume eta 
gaztetxoentzat. 21:00ean patata tor-
tilla afaria karpan. 23:30ean Mikeltxi 
DJaren emanaldia.

Abuztuak 17,
larunbata
09:00etan diana txistulariekin. 
11:00etan kuadrilla bakoitzeko bi 
kidek karpara joan beharko dute 
bazkarirako mahaiak eta edariak 

Abuztuak 11,
igandea
08:00etan Aurorak Umore Ona eta 
Ozenki abesbatzen eskutik.

Abuztuak 14,
asteazkena
12:00etan txupinazoa, buruhaundi 
eta erraldoiak eta txarangak alaituta. 
12:30ean pilota goxoaren finala. 
12:30ean txosna irekiera. 14:30ean 
gazteen bazkaria ikastolan. 17:00etan 
haurrentzat jokoak. 18:30ean Hau-
rrentzat merienda. 18:30ean peñaren 
irteera Igandea txarangarekin (beti-
ko ohitura mantenduz zuri gorriz eta 
blusa berdea jantzita). 20:00etan 
gazte txupinazoa gaztetxean. 20:15ean  
goittikiren bingoa. 23:30ean dan-
tzaldia Gabezinekin. Ondoren Igan-
dea txaranga.  

Abuztuak 15,
osteguna
07:00etan diana dultzaineroekin.  
08:00etan entzierroa Lasturko zeze-
nekin. 10:30ean meza eta prozesioa. 
11:00etan umeentzat toka txapelke-
ta. 12:00etan goxoki banaketa plazan. 
12:00etan pilota partiduak. Nesketan: 
Sagardui eta Legarreta, Galardi eta 
Gomezen kontra. Lehenengo mai-
lako afizionatu mutilak: Astiz eta 
Alduntzin, Igoa eta Irazustabarrena-
ren kontra. 12:30ean erraldoi eta 
buruhaundiak dultzaineroekin. 

13:30ean Igandea txaranga. 17:30ean 
Herri Kirol saioa. Iparraldeko jokoe-
tan Jon Loiola eta Jon Lapazaran 
ariko dira eta harri altxatzen Udane 
Ostolaza eta Lierni Osa. 19:00etan 
bertso saioa. Maialen Lujanbio, Se-
bastian Lizaso eta Xabat Illarregi 
ariko dira kantuan. 21:30ean Mikel-
txi DJ. 

Abuztuak 16,
ostirala
11:00etan  apar festa eskolan. 
11:00etan toka txapelketa. 12:00etan 
sagardo probaketa. 12:30ean Igandea 
txaranga. 17:30ean herriko dantzariak. 
19:00etan Igandea txaranga. 20:00etan 
Goittikiren bingoa. 21:30ean dan-
tzaldia Iratzar taldearekin. 23:00etan 
Zurrounk taldearen kontzertua gaz-
tetxean. 00:30ean Lasturko zezenak. 
Ondoren, Igandea txaranga.

Egitaraua

Abuztuak 18,
igandea
11:30ean peñaren irteera txaranga-
rekin. 12:30ean pilota partiduak.  Lau 
eta erdian lehen mailako afizionatuak: 
Etxeberria Lizeagaren kontra. Segidan 
Goizueta eta Aranoren arteko parti-
da: Salaberria eta Apezetxea, Olaizo-
la eta Lizeagaren kontra. Ondoren, 
Igandea txaranga. 14:30ean peña 
bazkaria. Ondoren peña kalejira 
txarangarekin. 18:30ean Lasturko 
zezenak. 20:00etan Goittikiren alde-
ko bingoa. 20:30ean dantzaldia Laket 
taldearekin. 00:00etan  bukaerako 
ekitaldia. Ondoren igandea txaranga. 
00:15etik 05:00etara Bull DJ txosnan.

Abuztuak 17,
larunbata
09:00etan Irumaita txaranga aterako 
da herria esnatzeko. 11:00etan Umo-
re Ona pilota eskolako umeen parti-
duak jokatuko dituzte. 12:30ean 
buruhaundi eta erraldoiak aterako 
dira eta trikitilariek jarriko dute giroa. 
13:30ean Igandea txaranga. 14:00etan 
haur eta gurasoen bazkaria. 17:00etan 
XIX. Mus txapelketa Ixkibi kanpinean. 
17:00etatik 20:00etara haurrentza-
ko puzgarriak eta ur txirrista jarriko 
dituzte. 19:30ean Igandea txaranga. 
20:00etan Goittikiren aldeko bingoa. 
22:00etan suzko zezena. 23:30ean 
dantzaldia Itzal taldearekin.

GOIZUETAKO FESTAK 2024

«Musika entzunez eta 
praktikatuz ikasten da, 
edonork landu dezake» 
AINARA NARBARTE APEZETXEA MUSIKARI ETA MUSIKAZALEA

Kantuz sortu eta kantuz bizi da Ainara 
Narbarte Apezetxea. Musika eta bizitza, 
soka beraren bi muturrak dira beretzat: 
«musikazalea naiz jaiotzetik, musika 
irakaslea lanbidez, Umore Ona abes-
batzako kidea, gaztetxoen abesbatzako 
zuzendaria eta festa garaian Irumaita 
txarangan parte hartzea gustatzen zaion 
musikari eta musika zalea».

Goizuetan ere ez da musikarik falta, 
«herri musikaria eta musikazalea da 
Goizueta. Etxeko leiho batetik entzunen 
duzu musika, kalean noiznahi ospaki-
zunen bateko kantuak adituko dituzu 
eta heriotza eta agurrak egiterako garaian 
ere musika eta kanturik ez da falta iza-
ten». Umore Ona abesbatzako kide 
bezala bizi ditu momentu horiek guz-
tiak,  «eta gustatzen zaigu une berexi 
guztietan hor egotea».

Gaztetxoen abesbatzako zuzendaria 
ere bada, «hamar bat urte izanen dira 
urtero Umore Ona abesbatzak Egube-
rrietan egiten duen kontzertuan gaz-
tetxoek ere parte hartzen dutela». Kon-
tzertu hori izan zen abiapuntua: «data 
bereziak izaki, helduen artean umeak 
eta gazteak ere ikusteko nahia zegoela 
ikusi genuen. Gainera, horrela jendez 
betetzen zaigu eliza kontzertu egunean». 
Azken bi urteetan, umeen gogoa iku-
sita,  «urte guztian zehar  kantu saioekin 
segitu dugu eta ekainean plazan beste 
kontzertu bat eskaini dugu». Aurten sei 
urtetik 12 urte arteko 15-20 ikasle in-

guru aritu dira: «ikasle berriak sartzen 
dira taldean, baina adin zehatz bateta-
ra ailegatzen direnean zaila da taldean 
eustea». Horixe da bere erronka: «haur 
edo gaztetan hasi eta pixkana helduen 
korura iristen direla ikustea amets bat 
izanen zen. Gaur egun, ni naiz helduen 
taldeko gazteena». Hori lortzeko, «jola-
sari garrantzia ematen diot, adin ezber-
dinak daudelako eta gaztetxoak moti-
batuta eta gustura egotea izaten da nire 
helburu nagusia». Argi du: «gure esku 
dago belaunaldi berriei kantuaren es-
perientzia ezberdinen transmisio hori 
egitea». Bere ustez edonork du zabalik 
musikarako atea: «musika entzunez eta 
praktikatuz ikasten da, edonork landu 
dezake. Gainera, ikasketa amaigabea 
da, ni ere beti ikasten eta hobetu nahian 
nabil».

Festa giroan ere musikarik ezin da 
falta: «festak txarangarekin lotzen ditut 
nahiz eta txoko guztietan musika dagoen. 
Musikarik ez badago… hila dagoen 
seinalea da, ez du erakartzen». Herriko 
festak bizitzako etapa guztietan gozatu 
izan ditu: «gaztea nintzela lana, anto-
lamendua eta gaueko festa aprobetxa-
tuz ibili nintzen. Ama izatera pasa eta 
beste ekintza batzuei ematen diozu 
lehentasuna eta egunezko festa ezagu-
tzera pasa nintzen, eta gaur egun mu-
sika pixkat jo, poteon ibili lagunarten, 
txarangaz gozatu egunez, eta gorputzak 
laguntzen badu gaueko festaz oroitu 
berriz». Parranda egiteko egunik poli-
tenak abuztuaren 14a, 16a, eta 18a dira 
beretzat:  «abuztuaren 14a egunik po-
tenteena da, 16a herritarren arteko gaua 
izaten delako eta 18a Peñaren eguna 
eta azken eguna delako». 

Ekitaldietan berriz, «pilota partiduak, 
sagardo probaketa, dantza taldearen 
emanaldia, Irumaita txarangan parte 
hartzea, Peña kalez kale dabilenen ikus-
tea, txarangakin ibiltzea eta eguneroko 
musika taldea pixka bat entzutea» ditu 
gustuko.

Festetan eztarria ez urratzeko sekre-
tua ere eman digu: «edari hotz gutxi 
edatea  eta oihurik egin gabe ibiltzea». 
Festen biharamunean ikusi beharko 
da nor den kanturako gai.

ARRAIOZKO BESTAK 2024

Egitaraua
Irailak 1,
igandea
10:00etan diana. 12:00etan itzulia 
herriari erraldoiekin, Laxoako pla-
zatik hasita. 17:30ean Arraiozko XXII. 
Grand Prix. 20:00etan Bidenabar 
taldearen kontzertua. Ogitartekoa 
afaldu eta tragoxka hartzeko aukera 
izanen da.

Irailak 2,
astelehena
11:00etan bizikleta martxa. 11:30ean 
ipuin kontalaria. 14:30ean zikiro 
jatea*. Bakoitzak bere platera eta 
mahai-tresnak eraman beharko 
ditu. 20:00etan dantzaldia Beñat 
Mitxelenarekin. 00:00etan Gaixoak 
gu.

*Baztan zopetako eta zikiro jateko 
txartelak abuztuaren 23an eta 24an 
herriko batzartegian salduko dira, 
20:00etatik 22:00etara. Abuztuaren 
25etik aitzinera, txartelak 5 euro ga-
restiago izanen dira.

Abuztuak 30,
ortziralea
12:00etan altxaferoak, ondotik txis-
tulariak eta haurren jokoak. 14:00etan 
haurren bazkaria. 16:00etan puzga-
rriak, txokolate hartzea eta bingoa. 
19:00etan itzulia Tuku-tuku txaran-
garekin, Laxoako plazatik abiatuta. 
20:30ean mutil dantzak. 21:30ean 
baztan zopak*, Tuku-tuku txarangak 
alaituak. 01:00etan dantzaldia Bizphi-
ru Pelau taldearekin.

Abuztuak 31,
larunbata
10:00etan diana. 11:00etan karta 
jokoak eta hamaiketakoa Mardean. 
17:00etan mus txapelketa Arizti el-
kartean, izena ematea 16:30ean. 
18:00etan herriko dantzarien ema-
naldia. 19:00etan patata tortilla eta 
postre lehiaketa eta dastaketa. 
20:00etan dantzaldia Andoni Mitxe-
lenarekin. 00:00etan kontzertuak: 
Alarma Morea, Bad Sound System 
eta DJ Xuri ta Beltz.

Egitaraua
Abuztuak 24,
larunbata
10:00etan diana. 11:00etan meza 
nagusia. 12:00etan herriko dantzariak, 
mutil dantzak, gaita eta larrain dan-
tza. Ondotik luntx herrikoia. 18:30ean 
kantaldia Aire Ahizpak taldearekin. 
21:30ean mutil dantzak, gaita eta 
larrain dantza. 00:00etan dantzaldia 
Bidean erromeriarekin. 03:00etan 
Üzkülüz DJ.

Abuztuak 25,
igandea
10:00etan diana. Goizean haurren-
dako puzgarriak. 14:00etan haurren 
bazkaria elkartean. 16:30ean Kidam 
magoa. 17:00etan mus zimizte el-
kartean. 18:00etan txokolate hartzea. 
Ilunabarrean dantzaldia Bizphiru 
Pelau taldearekin. 21:00etan patata 
tortilla lehiaketa eta dastaketa. 
21:30ean mutil dantzak, gaita eta 
larrain dantza. Ondotik dantzaldia 
Bizphiru Pelau taldearekin.

Abuztuak 26,
astelehena
10:00etan diana. 11:00etan mahai 
muntaketa herrikoia. 12:00etan fut-
bol partida: Gazteak vs Zaharrak. 
14:00etan herri bazkaria. Ondotik 
dantzaldia Beñat Mitxelenarekin. 
21:30ean mutil dantzak, gaita eta 
larrain dantza. Ondotik dantzaldia 
Beñat Mitxelenarekin.

Abuztuak 22,
ortzeguna
20:00etan txupinazoa. 21:30ean 
baztan zopak, ondotik dantzaldia 
Beñat Mitxelenarekin.

Abuztuak 23,
ortziralea
10:00etan diana. 14:00etan gazte 
bazkaria. 17:00etan gazte jokoak. 
21:00etan ezkila jotzea. 21:30ean 
mutil dantzak, gaita eta larrain dan-
tza. 23:30etik aitzinera kontzertuak: 
Ursumari, Skareggaeasko, Akts eta 
Wester DJ.

LEKAROZKO BESTAK 2024

EZKURRAKO PESTAK 2024

Egitaraua
eta puzgarriak. 16:30ean mus txa-
pelketako finalerdietako partidak 
eta finala. 15:00etatik 18:00etara 
batukada Batuklang taldearekin. 
19:00etan pintxo potea. 19:00eta-
tik 22:00etara dantzaldia Fidelen 
eskutik. Segidan, suzko zezena.

Abuztuak 17,
larunbata
10:00etan diana. 10:00etan haur 
eta helduentzako krosa eta jokuak. 
11:00etan,   pi lota partidak. 
18:00etan,  pilota partidak. 19:00eta-
tik 22:00etara dantzaldia J&J DJren 
eskutik. Segidan, su artifizialak.

Abuztuak 18,
igandea
10:00etan diana. 13:00etan Ane 
Martija abeslariarekin kantaldia. 
14:00etan herri bazkaria. 16:00eta-
tik 17:30era J&J DJren eskutik dan-
tzaldia. 18:00etan Los Tenampas 
y El Mariachi taldearen dantzaldia. 
21:00etan dantzaldia J&J DJrekin. 
Ondoren, pesten amaiera.

Abuztuak 14,
asteazkena
18:00etan, pilota partiduak eta txo-
kolate jana. 20:00etan txupinazoa. 
21:00etan herri afaria Barranka ja-
tetxean eta trikitilariak.

Abuztuak 15,
osteguna
10:00etan diana. 11:00etan meza.  
12:30etan Erreka dantza taldearen 
saioa. 18:00etan herri kirol erakus-
taldia.  Aizkoran: Suharri Rodriguez 
eta Joxean Etxeberria, Jokin Urreta-
bizkaia Basozabal eta Jon Rekondo-
ren kontra ariko dira. Harriarekin 
Xabier Aranburu Guzta eta trontzan
Ainhoa Iraizoz eta Maria Iraizoz, 
Ainhoa Etxegarai eta Naiara Manza-
noren kontra ariko dira.  Arratsaldean 
eta gauean, J&J DJren eskutik dan-
tzaldia.

Abuztuak 16,
ostirala
10:00ean diana. 10:30ean mus txa-
pelketa. 11:00etatik 13:00etara  karts 

EZKURRAKO PESTAK

EZKURRAKO PESTAK 2024

ten du horrek: «bat zirikatzen duzu, 
bestea… elkar ongi ezagutzen dugu 
eta giro sanoa izaten dugu». Herriko 
taberna bakarra izaten da beste to-
palekua: «Barranka ostatuan elkartzen 
gara denok, ederki zaintzen gaituzte 
han eta katxondeo ederra izaten dugu». 

Festetako pilota partiduetan ere 
ohiko ikuslea da Cristobal. Ez da 
izanen urtean zehar partidu gutxi 
ikusi dituelako. Botilero eta taxista 
lanetan ibili beharra egokitzen zaio 
behin baino gehiagotan: «alaba pi-
lotan dabil eta, orain, semea ere bai. 
Asteburuetan batera eta bestera ibi-
li beharra izaten dugu, baina etxean 
beti izan dugu afizioa eta kantxan 
daudenak etxekoak direnean, gus-
tura egiten dira joan-etorriak».

Ez dakigu festetan botillero ibili 
beharra izanen duen, baina bestela-
ko lanetan ibiliko dela azaldu digu:  
«gurea bezalako herri txikietan au-
zolana ezinbestekoa da. Lagundu 
egin behar da, bakoitzak dakiena edo 
gustuko duena eginez».Parrillaren 
bueltan topatu du berak gustuko 
txokoa: «saltsan gustura ibiltzen gara. 
Musika bukatzen denean, arratsal-
dekoa banatzen dugu eta lauzpabost 
lagun ibiltzen gara jatekoa prestatzen».   
Herri bazkarian ere ez du etxean 
uzten aurreko mantala: «bazkaria 
prestatzen ibiltzen gara, kuadrilla 
polita elkartu gara eta giro bikaina  
izaten dugu gure artean». Lanean 
aritu behar duen arren festetako egun 
kuttuna da berarentzat:«urte osoan 
herrira joaten ez den jendea etortzen 
delako bazkaltzera». Bazkalondoan 
mariatxirik ere ez da falta izaten: 
«urteroko ezinbestekoak izaten dira 
mariatxiak. Jende helduak oso gus-
tuko ditu, baita gazteek ere eta az-
keneko eguna denez, nabari da jen-
dea azkeneko kartutxoak erretzeko 
gogoz izaten dela». Eta batzuen eta 
besteen festarako gogoa elkartuta, 
aho zapore onarekin bukatu eta,  
berriz ere, izaten dute hurrengo ur-
teko egutegian egun horiek gorriz 
margotzeko aitzakia.

«Gurea bezalako 
herrietan auzolana 
ezinbestekoa da»
CRISTOBAL ZABALETA MARIEZKURRENA EZKURRAKO GURASOA

Basakabiko bidea aski ongi ezagutzen 
du Cristobal Zabaletak: «Leitzan bizi 
naiz, baina ahal dudan guztietan 
joaten naiz Ezkurrara». Zeresanik ez 
abuztu erdialdean, gorriz seinalatuak 
ditu egutegian abuztuaren 14tik 18ra 
arteko egunak: «herriko festetan opo-
rrak hartu eta han izaten gara egu-
nero». Festazale izan denak, zale 
izateari inoiz uzten ez dionez, ilusioz 
hitz egiten du herriko festei buruz: 
«denetatik izaten da: aizkolariak, 
pilotariak, musa, musika…  eta ahal 
den guztietan parte hartzen saiatzen 
naiz».

Ekitaldiak baino gehiago, herritarrek 
duten festarako gogoa da bere ustez 
Ezkurrako festen osagairik garran-
tzitsuena: «azkenean zuk jartzen duzu 
giroa. Ezkurra herri txikia da, urtero 
antzeko ekitaldiak izaten dira feste-
tan, bazter guztietan festak izaten 
dira eta bertako jendea izaten da 
dagoena. Hori ez da arazoa guretzat. 
Gure artean oso ongi moldatzen gara 
eta herri giro hori da Ezkurrako fes-
tak berezi egiten dituena». 

Festak herritarrak elkartzeko aitza-
kia perfektua direla dio: «afari batean 
20 urteko gazte bat eta 60 urteko 
gizonezko bat mahai berean egonen 
dira eserita. Etorri ahala esertzen 
gara elkarrekin eta hori polita da». 
Elkarrekin kontu kontari egon eta 
broma eta txantxarako aukera ema-

LEGASAKO BESTAK 2024

Egitaraua
Abuztuak 31,
larunbata
09:00etan diana. 12:00etan erraldoiak 
eta buruhandiak. 14:00etan zikiro 
jatea. Kafea hartu bitartean, bingoa. 
17:00etatik 23:00etara Txingudi DJa. 
00:00etatik 04:00etara Bizphiru Pe-
lau taldearekin dantzaldia. 

Irailak 1,
igandea
11:30ean pilota partida frontoian: E. 
Landa eta Barbarin, Nazabal eta Te-
lletxearen kontra. 17:00etan herri-
tarren arteko lehia: helduak vs. gaz-
teak. 18:00etan Zubietako taloak. 
19:00etatik 21:30era Belfast taldea-
rekin dantzaldia. 22:00etan zezen-
suzkoa.

Irailak 7,
larunbata
20:00etan altxaferoa eta ezkila jotzea. 
21:00etan zopak.

Irailak 8,
igandea
12:00etan meza. 13:00etan bazkaria.
17:00etatik 21:00etara Jalisko eta 
Jontxu DJak.

Abuztuak 28, 
asteazkena
09:00etan diana. 11:00etan meza. 
Ondotik aurreskua Legasako dan-
tzari ttikien eskutik. 12:15ean luntxa 
Kuku elkartean. 16:00etan haurren-
dako tailerrak, aurpegi pintatzea eta 
mozorro besta. 19:00etan Donezte-
beko haurren dantza taldearen ema-
naldia. Segidan herriko plazan afa-
ri-merienda. 21:30ean zezensuzkoa.

Abuztuak 29,
ortzeguna
10:00etan Bertiz Abentura Park (ar-
bolak eta arroilak). 20:00etan txupi-
nazoa. Ondotik danborrada eta bu-
ruhandiak. 21:00etan zopak Ka- 
ttalin ostatuan. 23:00etatik 05:00eta-
ra Jalisko eta Jontxu DJak.

Abuztuak 30,
ortziralea
07:00etan aurorak. Ondotik gosaria 
plazan. 09:00etan diana. 11:30etik 
13:00etara zirku tailerra. 16:30ean 
mus txapelketa. 18:00etan txokolatea. 
19:30etik 21:00etara Xaibor disko 
besta. 21:00etan gerren afaria. 
23:00etatik 04:00etara Endara DJa. 

NARBARTEKO BESTAK 2024

Egitaraua

Elizagoien  eta Manolo Arozena ber-
tsolariekin. 17:00etatik 22:00etara 
Andoni akordeoilariarekin musika. 
Ilunabarrean bokatak. 00:00etatik 
03:00etara Eztitan musika taldeare-
kin dantzaldia.  03:00etatik 06:00eta-
ra TrioDoJaneiro. 

Abuztuak 25,
igandea
11:00etan herriko haurren bigarren 
krosa. 18:00etan herri kirol erakus-
taldia. 19:30etik 21:00etara maria-
txiak: Mariachi Internacional Jalis-
ciense + El  Mexico de Lupita.  
21:00etan kantu zaharren afaria Beñat 
akordeoilariarekin. 

Abuztuak 22,
ortzeguna
09:30ean  haurrendako jokoak. 
11:00etan gosaria. 12:00etan txupi-
nazoa. 12:00etan etxez etxe Goiatz 
eta Andrea trikitilariekin. 15:00etan 
Bertiz Abentura Park (arbolak). 
18:00etan txokolatea. 21:00etan 
zopak aterpean. 00:00etatik 04:00eta-
ra Jalisko eta Jontxu DJak. 

Abuztuak 23,
ortziralea
Egun osoan puzgarrietan ibiltzeko 
aukera plazan. 08:00etan aurorak. 
09:00etan plater tiroketa. 11:00etan 
meza. 13:30ean haurren eta gurasoen 
bazkaria. 14:00etan gazteen bazka-
ria. 17:30etik 19:30era Burrunba 
elektrotxaranga. 20:30ean patata 
tortilla txapelketa. 23:00etatik 
03:00etara Bizphiru pelau taldeare-
kin dantzaldia. 

Abuztuak 24,
larunbata
11:30ean haurren herri kirol erakus-
taldia. 14:30ean zikiro jatea Bittor 

MERKATU TTIKIA

ETXEBIZITZAK
KONPARTITZEKO
Eskualdeko gazte bat Tenerifen pisu 
bila konpartitzeko. Unibertsitatetik 
hurbil. ☎666 88 22 66.

ERRENTAN HARTZEKO
Hiru gelako pisu bila. Irailetik aurre-
ra sartzeko. ☎662 45 91 68.

GARAJEAK-LOKALAK
DENETARIK

ELIZONDO. Liburu dendan traspa-
satzeko. Informazio gehiagorako 
deitu. ☎948 58 09 02

LANA
ESKAINTZAK
ETXALAR. Elutsa ostatuan zerbitza-
ria behar dute asteburuetan lan egi-
teko eta astegunez egun batzuetan 
ere bai. ☎948 63 51 91.
BERA. Ibardingo Benta Gorrian zer-
bitzari bat behar dute urte osorako. 
Ordutegia: 12:00etatik 16:00etara. 
Frantsesa jakitea baloratuko dute. 
Bidali curriculumak edo deitu. ben-
tagorria@hotmail.com. ☎618 00 27 
31.
IGANTZI. Astean behin (3 ordu) etxe-
ko garbiketa egiteko pertsona bat 
behar dute. Gizarte Segurantzan alta 
emanen dute. ☎630 54 48 16.

DENETARIK
SALEROSKETAK

Pago egurra salgai, bi neurritan, 
ekonomikarendako eta lurreko sua-

rendako, etxera eramateko zerbitzua 
barne. ☎690 08 56 65.
Laxoko eskularru bila. Erabilitako 
eskularru motza edo luzea erosi 
nahiko nuke. Baita pilota ere. Laxo-
ko beste materiala izanez gero, erran 
faborez. ☎685 46 63 46.

GALDU-AURKITUAK
LESAKA. Xagu liburu dendako ate 
ondoan etxeko giltza bat agertu da, 
giltzatakorik eta deus gabe. 

MOTORRAK
SALGAI

BMW 320 familiarra salgai. Hagitz 
egoera onean eta prezio negoziaga-
rria. 163 CV. ☎699 60 64 35.

TAILERRAK

ZERBITZUAK
ZURGIN LANAK

IRAGARKIA JARTZEKO:

Sail honetan IRAGARKIA jartze ko 10 euro ordaindu behar da
ARGAZKIAREKIN jarri nahi izanez gero 12 euro
Iragarki bakoitzeko GEHIENEZ 25 HITZ onartuko dira

TTIPI-TTAPA aldizkariaren 2 zenbakitan eta 
ERRAN.EUS webgunean hilabete batez agertuko da 

Ordainketak Rural Kutxako ES86 3008 0080 5607 0330 4329 kontuan
Bizum bidez (744 48 43 61)
TTipi-TTapak ez du bere gain hartuko argitaratu diren iragarkien ondorioz 
sortu ahal diren operazio bidegabeen erantzukizunik

948 63 54 58 www.erran.eus

744 48 43 61 info@ttipi.eus

ZERBITZUAK

URTEBETETZEAK

Eneko Ugalde Fagoagak 9 urte beteko 
ditu abuztuaren 24an. Aunitz urtez eta 
bederatzi muxu potolo Azpeitiko eta 
Arantzako familien partez!

URTEURRENA

ZURE FAMILIA

Mari Xan
BENGOTXEA MAISTERRENA

Amatxi, nahiz eta gure ondotik joan zinen,
Gurekin sumatzen zaitugu orain eta hemen,

Zure presentzia goxoa hurbilean dugu, bizi-bizirik,
Zeruko izar guzien gainetik egiten duzularik dir-dir.

1925-09-04/2021-08-18
III. URTEURRENA

Bere aldeko meza irailaren 14an izanen da Urdazubin.

• Francisco Pikabea Alzugarai, Berakoa, uztailaren 15ean, 
84 urte zituela.

• Joaquin Mª Esarte Muniain, Oronoz-Mugairikoa, uztailaren 
16an, 81 urte zituela. 

• Jose Arretxea Ariztia, Iruritakoa, uztailaren 16an, 85 urte zituela.

HILBERRIAK

Urtero bezala, abuztuarekin batera, irailera bitarte agurtzeko 
tenorea ailegatu zaigu. Aldizkari honetan, beti bezala, 
bestetako egitarauak bildu ditugu. Hemen inguruan gelditzeko 
asmoa duzuenok aukera ederra izanen duzue. Kanpora joan 
behar duzuenok, berriz, ongi pasa, eta ez atzendu irailaren 
5ean berriz ere hamabortzeroko hitzordua izanen duzuela 
TTipi-TTaparekin. Uda ona izan!

Urtebetetzeak eta Merkatu Ttikiko iragarkiak
Iraileko aldizkarian, Merkatu Ttikiaren eta urtebetetzeen 
ataletan zerbait agertzea nahi baduzue, beranduenez, 
abuztuaren 27rako bidali beharko duzue. Oroitu, Erran.Eus 
atarian sartu eta hortik bidal ditzakezuela zorion agurrak eta 
iragarkiak.

Sortzeak eta ezkontzak
Zuen datuak sortzeen eta ezkontzen ataletan agertzea nahi 
baduzue, hainbat bide dituzue: 948 63 54 58 telefonora 
deitzen ahal duzue, edo Whatsappez 744 48 43 61era edo 
e-mailez info@ttipi.eusera idatzi.

Hurrengo aldizkaria 
irailaren 5ean

Aunitz urtez!
Zoriondu lagunak eta senideak!
Internetez http://erran.eus/
zorionagurrak helbidean sartuta.
Bulegoan eta postaz 
Koskontako bidea, 7-1·31770 
LESAKA helbidera etorrita edo 
bidalita.
Whatsappez 744 48 43 61 
zenbakira idatzita.

Plazan bazan egiteak 

BADU SARIA!
Egin denbora-pasak, eta bidali argazkia emaitzekin,

Ttipi-Ttapako Whatsapera: (0034) 744 48 43 61
zure izen-abizenak jarrita.

Ondoan duzun sortaren zozketan parte hartuko duzu!
Laguntzailea:

859. eta 860. aldizkarietako 
irabazleak 861. aldizkarian 

jakinaraziko ditugu!
Mari purtzilen altxorren kutxa 
zabaltzeko, giltzarrapoaren giltza 
behar da. Zein da? Aurkitu nahi 
baduzu, formari erreparatu behar 
diozu.

GILTZA

Zortzi dado hauetatik lau ondoko irudi zabalduarekin 
bat datoz, eta bertze laurak ez. Zeintzuk dira onak? 
Asmatzea zaila baldin bazaizu, irudi zabaldua paper 
batean marraztu eta dadoa muntatu.

DADOa

PLAZAN BAZAN

HAN ETA HEMEN Badira hogei gauza bi irudietan ageri direnak. 
Ea aurkitzen dituzun.

http://plazanbazan.eus/

interneten ere bai!

Kontsultatu soluzioak 
www.PlazanBazan.eus/kioskoa/soluzioak

